2004KO IRAILAREN 13KO GOBERNU BILKURA
======================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

LEHENDAKARITZA, JUSTIZIA ETA BARNE DEPARTAMENTUA
==================================================

Nafarroako Gobernuak eskatuko dio Ministroen Kontseiluari Erribera “hondamen-zonatzat” har dezala

_________________________________________________________________

Nafarroako Gobernuak neurri sorta bat onetsi du gaur goizean iraileko 6tik 7rako gauean Erriberan izandako uholdeak direla-eta, eta aipatu neurrien artean nabarmentzekoa da Ministroen Kontseiluari eskatuko zaiola Erribera “hondamen-zonatzat” har dezala.


Estatuari eskatzen zaizkion laguntzen osagarri gisa, Nafarroako Gobernuak neurri zuzenak eta zerga (konpentsazio eta exentzioak), administrazio eta kontratu arloetakoak hartzea erabaki du uholdeek kalteturiko herritar eta lurraldeei laguntzeko. Horretarako Gobernuak Parlamentuari bidali nahi dizkio zenbait foru lege proiektu laguntza hauei estaldura ematen dietenak. Nekazarien kasuan, neurri fiskalen bidez konpentsatuko dizkie laboreetan jasandako kalteak, labore haiek aseguragarriak izanda ere, errenta galerak izandu dira-eta. Azkenik, Gobernuak exentzioak ezarri nahi ditu lurren kontribuzioan beren ondasunetan kalteak izan dituztenentzat, eta udalei zuzenki konpentsatuko zaie neurri honek ekarriko duen diru-sarreren murrizketa dela-eta.

Dirulaguntza hauek tramitatzeko ezinbestekoa izanen da kaltetutako udalek eskariak eta txosten teknikoak aurkez ditzatela Nafarroako Gobernuko Lehendakaritzaren aurrean.


Horrez gain, Nafarroako Gobernuak Departamentuarteko Batzorde bat abian jarri du gaur goizean bertan, Francisco Iribarren Fentanes presidenteordea buru duena, aipatu uholdeek eragindako kalte eta galerak zehazteko. Batzordeko kideak ondoko kontseilari hauek izanen dira: Lehendakaritza kontseilaria, Toki Administrazio kontseilaria, Herri Lan kontseilaria eta Nekazaritza kontseilaria.

Departamentu bakoitzean lehentasun orden bat ezarri da aipatu Departamentuarteko Batzordeak zehazten dituen azpiegitura publikoetako kalteak konpontzeko tenorean:

· Lehendakaritza, Justizia eta Barne Departamentua: segurtasun publikoa eta herri babesa ukitzen dituen obrak eta jarduerak.

· Ekonomia eta Ogasuna: ondarea zaintzeko obrak eta hirugarrenei kalteak ekiditzeko obrak.

· Toki Administrazio Departamentua: saneamenduak, zolatzeak, espaloiak, argiztapenak, elektrifikazioa, hornidurak eta eraikin publikoak.
· Etxebizitza: herritar kaltetuen etxebizitzak berreskuratzea.

· Hezkuntza: Ikastetxeetako obrak.

· Osasuna: osasun zentroak konpontzea.

· Gizarte Ongizatea: Zahar-etxeetako obrak.

· Herri Lan: kalteturiko zeharbide, zubi eta errepideak konpontzea.

· Nekazaritza: nekazaritzako azpiegiturak, instalakuntzak, erretenak, dikeak, erreka-zuloak eta landa-bideak konpontzea.
· Industria eta Teknologia, Merkataritza eta Lan Departamentua: Industria eta merkataritzako jarduera normaltzeko esku hartzeak.


Halaber, Nafarroako Gobernuak eskatuko dio Ebroko Ur Konfederazioari haren menpe dauden azpiegiturak konpon ditzala.

Gobernuak Nafarroako Foruzaingoaren plantila organikoa argitaratzea erabaki du
_________________________________________________________________



Gobernuak foru dekretu bat onetsi du 2004ko irailaren 13ko Nafarroako Foruzaingoaren plantila organikoa eta langileen zerrenda argitaratzea xedatzen duena.
GIZARTE ONGIZATE, KIROL, ETA GAZTERI DEPARTAMENTUA

===================================================

300.000 euroko gastua onetsirik Tunisian energia eolikoko proiektu baten garapena finantzatzeko

_________________________________________________________________

Nafarroako Gobernuak 300.000 euroko gastua onetsi du Tunisian energia eolikoko proiektu baten garapena finantzatzeko Espainiako Nazioarteko Kooperazio Agentziarekin batera.


Proiektuak baditu bi jarduera alor nagusi. Lehena da laguntza teknikoa ematea Tunisiako Energien Agentzia Nazionalari (ANER) han 100 Mwko indar eolikoa jartzeko aurreikusten den kontratazioan, eta zentzu horretan, jakinaraziko zaio zein den Nafarroaren eskarmentua energia eolikoaren garapen arloan, legedi, administrazio, eta tarifen ikuspegitik. Bigarren jarduera alorra da Tunisiako Karta Eolikoa egitea, energia eolikoaren garapena indartu ahal izateko.
NEKAZARITZA, ABELTZAINTZA ETA ELIKADURA DEPARTAMENTUA

=======================================================


200.000 euroko gastua onetsi da euli zuriaren izurriari aurre egiteko
_________________________________________________________________


Nafarroako Gobernuak 200.000 euroko gastua onetsi du Nekazaritza, Abeltzaintza eta Elikadura Departamentuak produktu fitosanitarioak eros ditzan euli zuriaren izurriari aurre egiteko xedez. Halaber, aipatu diru kopuruaren bidez, Departamentuak eskatuko dio Nekazaritzako Kudeaketaren Institutu Teknikoari behar diren ekintzak aurrera eraman ditzala izurria kontrolatzeko.
INGURUMEN, LURRALDEAREN ANTOLAMENDU ETA ETXEBIZITZA DEPARTAMENTUA

==============================================================

Gobernuak Oskia Harrobia Lehengoratzeko Plana onetsi du
_________________________________________________________________


Nafarroako Gobernuak onetsi du gaurko bilkuran Iza (Atondo) eta Arakilgo (Errotz) udalerrietan kokatzen den Oskia Harrobia Lehengoratzeko Plana. Ustiapen honen aterakuntzazo jarduera sailkatua dago eta gaur egun haren bukaerara iristen ari da, hortaz, paisaia lehengoratzeko plana ezarri eta onetsi behar da orain.


2003ko abuztuan, Ingurumen, Lurraldearen Antolamendu eta Etxebizitza Departamentuak aipatu plana eskatu zion Oskia Harrobiak ustiatzen dituen enpresari eta “Proyectos y Legalizaciones Solla Galdeano, S.L.” enpresak egin du.


Gobernuak gaur onetsi duen agiria da enpresak aurkeztu duen azkenekoa, izan ere, Ingurumen Zuzendaritza Nagusiak lehen proposamen bat ezetsi zuen, haren ustez, proiektu hark harrobia ustiatzeko jardueren jarraipena aurreikusten zuelako. Enpresak honako hau argitu du espreski: “Ezein momentutan gure sozietateak ez du plan hau hartzen etorkizunean harrobia ustiatzeko alternatibatzat”

Planaren helburuak ondoko hauek dira: lurraren topografia egonkortzea, harrobia ustiatzeko obrek eragin dituzten ezpondetan landare-estaldura lehengoratzea, landare-estaldura hau hobetzea instalakuntzetako hautsak kaltetutako ezponda txikietan, behar den egoera sortzea hango basoko espezieak berriro ezartzeko, eta alderdia prestatzeko landare-estaldurek izaera egonkor eta iraunkorra eduki dezaten. Plana egiteko zazpi urteko epea aurreikusten da.
Gobernuak organo eskuduna izendatu du gas igorpen eskubideen merkataritzari buruzko araudia aplikatzeko
_________________________________________________________________



Nafarroako Gobernuak foru dekretu bat onetsi du gaurko bilkuran Ingurumen, Lurraldearen Antolamendu eta Etxebizitza Departamentua organo eskudun izendatzen duena Nafarroan abuztuaren 27ko 5/2004 Errege Lege-Dekretua aplikatzeko. Lege-Dekretu honen bidez arautu zen berotegi efektuko gas-igorpen eskubideen merkataritzaren araubidea.


Lege-Dekretu honen helburua da berotegi-efektuko gas-igorpena  gutxiagotzea eta munduko hainbat herrik, Espainia barne, Kiotoko Hitzarmenean hartutako konpromisoak betetzea. Arlo honetako oinarrizko legegintza Estatuari dagokio, baina araudia betearaztea autonomia erkidegoen ardura da.
EKONOMIA ETA OGASUN DEPARTAMENTUA

=====================================

Izendapena
_________________________________________________________________



Gobernuak ondoko izendapen hau onetsi du gaurko bilkuran.


-Francisco Javier Calahorra Villanueva, Nafarroako Desjabetzeko Epaimahaiko idazkaria

